
Timor-Leste

Market Development Facility (MDF)

Market Development Facility ne’e mak inisiativa multi-país ida ne’ebé finansia hosi Governu Austrália ne’ebé promove dezenvolvimentu 
ekonómiku sustentável, liuhosi rendimentu aas ba feto no mane sira, iha ami-nia país parseiru sira.

Ami konekta indivíduu sira, empreza, governu no ONG sira bá-malu no ho merkadu sira iha rai-laran no estranjeiru. Ida-ne’e aumenta 
investimentu no koordenasaun no permite parseria sira atu buras, hodi hametin kreximentu ekonómiku inkluzivu.

MDF ne’e finansiadu hosi Departamentu Negósiu Estranjeiru Austrália ka Australian Department of Foreign Affairs (DFAT) no Nova 
Zelándia nia Ministériu Negósiu Estranjeiru no Komérsiu ka New Zealand Ministry of Foreign Affairs and Trade (MFAT). Ida-ne’e 
implementa hosi Palladium iha parseria ho Swisscontact.

MarketView (Vizaun-Merkadu) ida-ne’e hakerek hosi MDF nia Ali Sarwar (Asesór MDF ba Kualidade no Inkluzaun), 
ho kontribuisaun hosi Dahlia Bernardo (MDF nia Asesora ba Negósiu, Timor-Leste), Angus Towart (MDF nia 
Jerente ba Alterasaun Klimátika), Drew Johnson (MDF nia Diretór País, Timor-Leste) no Tharindri Rupesinghe 
(MDF nia Diretór Komunikasaun). Eskema no dezeñu hosi Stella Pongsitanan.

Rekoñesimentu

Timor-Leste

Enkuantu mundu hahú mudansa substansiál ba enerjia 
renovável, Timor-Leste kontinua depende nafatin ba 
rekursu petróleu no gás hodi sustenta ninia ekonomia. 
Liu kedas porsentu 90 hosi totál esportasaun, no 
liu porsentu 80 hosi governu nia reseita ne’e mak 
hosi rekursu petróleu no gás.1 Maski nune’e, rekursu 
hirak-ne’e prevee atu hotu to’o tinan-2034.2 Enkuantu 
ekonomia krexe ona iha tinan hirak foin-daudaun ne’e, 
ida-ne’e impulsiona hosi governu nia gastu, ne’ebé sai 
nu’udar prátika insustentável ida iha longu-prazu. Iha 
konsensu ida katak Timor-Leste tenki diversifika ninia 
baze ekonómika. Aleinde indústria petrolífera, governu 
nia planu estratéjiku prioriza investimentu iha setór 
agrikultura no turizmu. Atualmente, Timor-Leste nia 
esportasaun naun-petrolífera ne’ebé boot liuhotu mak 
produtu agríkola. Produtu hirak-ne’e kontribui de’it 5% 
hosi país ne’e nia totál esportasaun.3

To’o oras ne’e esportasaun agríkola ne’ebé boot liuhotu 
mak kafé, no valór esportasaun ba produtu sira seluk 
ne’e ki’ik liu no la konsistente kada tinan. Produsaun kafé 
mós vulnerável tebes ba alterasaun klimátika, hanesan 
hatudu iha evidénsia hosi kolleita ne’ebé menus tanba 
udan ne’ebé sedu liu iha tinan-2022, área kreximentu 
kafé tradisionál sira ne’e espera atu sai marjinál liu tanba 
aumentu temperatura. Karik Timor-Leste susesu hodi 
dezenvolve produtu esportasaun sira seluk, ida-ne’e sei 

Kontestu

Esportasaun prinsipál agríkola nian hosi Timor-Leste (Dolar rihun-resin)

fornese impulsu signifikativu ba tamañu no reziliénsia 
hosi país ne’e nia ekonomia.

Timor-Leste nia setór kafé ne’e dezenvolve ona bá-iha 
merkadu kompetitivu, ho atór oioin no destinatáriu 
esportasaun barak, bele aguenta ho perturbasaun merkadu 
hanesan flutuasaun presu ka dezafiu bioseguransa sira 
iha merkadu ida. Produtu esportasaun agríkola sira, 
pelu-kontráriu, iha atór merkadu no destinatáriu uitoan. 
Sira frájil no vulnerável ba perturbasaun merkadu. Maek, 
porezemplu, mak esporta dahuluk iha tinan-2016 no 
lalais kedas sai produtu esportasaun naun-petrolífera 
daruak ne’ebé boot liuhotu iha Timor- Leste. Mezmu 
nune’e, perturbasaun ba ninia merkadu prinsipál, Xina, 
hamonu maka’as ninia valór esportasaun hosi nia topu 
millaun dolar 2.8 iha tinan-2019 ba millaun dolar 1,6 
iha tinan-2021. Atu hetan baze ne’ebé sólidu liután iha 
komérsiu internasionál, asesu merkadu no kapasidade 
hosi operadór ekonómiku sira iha produtu esportasaun 
etapa-inisiál nian sei presiza atu dezenvolve.

Tabela iha-okos ne’e friza produtu agríkola topu-ualu 
hosi Timor-Leste iha tinan lima kotuk. Enkuantu iha ona 
esportasaun balu iha setór akuikultura, sira seidauk 
aumenta iha-ne’e tanba foku hosi dokumentu ida-ne’e 
mak kona-ba agrikultura.

1 https://eiti.org/countries/timor-leste
2 https://www.macaubusiness.com/timor-leste-government-estimates-petroleum-fund-will-lose-us1-4b-in-2022/
3 Bazeia ba dadus hosi alfándega Timor-Leste sobre estatístika esportasaun.

Dokumentu ida-ne’e analiza Timor-Leste nia 
produtu agríkola etapa-inisiál prinsipál sira, 
sira-nia produsaun no volume esportasaun 
atuál, no dezafiu no oportunidade sira hale’u 
esportasaun produtu hirak-ne’e nu’udar 
“produtu esportasaun etapa-inisiál” tanba 
sira iha volume ki’ik no dependente tebes 
ba kompradór importasaun ida ka rua. Kafé 
ne’e aprezenta hanesan pontu referénsia ida 
maibé la’os konsidera hanesan “etapa-inisiál” 
tanba, maski iha dezafiu balu, produtu ne’e iha 
merkadu esportasaun ne’ebé estabelese no 
ho-konsistente aumenta volume esportasaun.

Market Development Facility (MDF) ne’e 
mak inisiativa multi-país ida ne’ebé finansia 
hosi Governu Australianu ne’ebé promove 
dezenvolvimentu ekonómiku sustentável 
liuhosi rendimentu aas ba feto no mane 
sira. Programa ne’e konekta indivíduu sira, 
empreza, governu, no ONG sira bá-malu, no 
ho merkadu sira iha rai-laran no estranjeiru. Ida-
ne’e aumenta investimentu no koordenasaun 
no permite parseria sira atu buras, hodi hametin 
kreximentu ekonómiku inkluzivu. MDF halo 
ona operasaun iha Timor-Leste horikedas 
tinan-2023 no agora-daudaun ne’e servisu 
iha setór agrikultura no turizmu.

MDF konsidera produtu esportasaun etapa-
inisiál nian ne’ebé importante ba Timor-
Leste atu diversifika ninia baze ekonómika. 
Koletivamente, bazeia ba produsaun atuál, 
produtu hirak-ne’e iha potensialidade atu jera 
liu millaun dolar 634 aleinde reseita esportasaun 
ba país ne’e. Investimentu privadu ne’ebé 
aumenta iha produtu hirak-ne’e bele mós 
impulsiona atividade ekonómika no kriasaun 
empregu. Tanba maioria hosi Timor-Leste nia 
produtu esportasaun etapa-inisiál sira ne’e 
kultiva liuliu hosi agrikultór eskala-ki’ik sira, 
dezenvolve korrente valór hirak-ne’e bele 
lori ba kreximentu pró-pobreza ne’ebé apoia 
rendimentu aas no meiu-subsisténsia ne’ebé 
di’ak ba uma-kain agrikultór sira.

4 MDF nia kálkulu sira, bazeia ba produsaun anuál média no valór 
esportasaun projetadu karik esporta produtu hotu-hotu.

Sumáriu

Produtu esportasaun

Maek
Produsaun Anuál 
Média iha TL (tonelada)

1.616

Esportasaun hosi 
TL (2021)

$1,6m

# hosi agrikultór sira

1.200

Esportasaun 
potensiál hosi TL5

$16,4m

Merkadu atuál ba TL

Xina

Indonézia 

Tailándia

Importadór Globál Prinsipál

Estadus Unidus 

Alemaña

Reinu Unidu

Fransa

Kanadá

Produtu esportasaun

Baunillaa
Produsaun Anuál 
Média iha TL (tonelada)

163

Esportasaun 
hosi TL (2021)

$0,4m

# hosi agrikultór sira

1.200

Esportasaun 
potensiál hosi TL

$10m

Merkadu atuál ba TL

Indonézia 

Importadór Globál Prinsipál

Estadus Unidus 

Alemaña

Olanda

Fransa

Kanadá

Produtu esportasaun

Kamii/Mina-Kamii
Produsaun Anuál 
Média iha TL (tonelada)

10.000

Esportasaun 
hosi TL (2021)

$0,4m

# hosi agrikultór sira

11.270

Esportasaun 
potensiál hosi TL

$15,6m

Merkadu atuál ba TL

Indonézia 

Importadór Globál Prinsipál

Japan

XinaEstadus Unidus 

Koreia SúlSingapura

Xina

Estadus Unidus 

Singapura

5 MDF nia kálkulu sira, bazeia ba produsaun anuál média no valór esportasaun projetadu karik esporta produtu hotu-hotu.

Produtu esportasaun

Nuu
Produsaun Anuál 
Média iha TL (tonelada)

30.000

Esportasaun hosi 
TL (2021)

$0,4m

# hosi agrikultór sira

16.000

Esportasaun 
potensiál hosi TL

$18m

Merkadu atuál ba TL

Indonézia 

Importadór Globál Prinsipál

Estadus Unidus 

XinaAustralia

Kanadá

Olanda

Alemaña

Produtu esportasaun

Kraviñu 
Produsaun Anuál 
Média iha TL (tonelada)

1.200

Esportasaun 
hosi TL (2021)

$0,05m

# hosi agrikultór sira

3.000

Esportasaun 
potensiál hosi TL

$3,6m

Merkadu atuál ba TL

Estadus Unidus 

Importadór Globál Prinsipál

Índia

UAE

Malázia

Vietnam

Singapura

Produtu esportasaun

Budu-tasi
Produsaun Anuál 
Média iha TL (tonelada)

16.000

Esportasaun 
hosi TL (2021)

$0,08m

# hosi agrikultór sira

1.200

Esportasaun 
potensiál hosi TL

$2,4m

Merkadu atuál ba TL

Xina

Importadór Globál Prinsipál

Xina

Indonézia Japaun

Koreia Súl

Vietname

Koreia Súl

Estadus Unidus 

Koletivamente, bazeia ba produsaun atuál, produtu hirak-ne’e iha potensialidade 
atu jera liu millaun dolar 63 iha reseita esportasaun adisionál ba país ne’e.



8

Timor-Leste

Konsiderasaun hodi aumenta esportasaun:

Presu aas ba produtór sira bele fornese insentivu ba agrikultór sira atu investe 
iha kolleita ruma

 • Presu atuál baunilla nian ba produtór sira ne’e liu kedas US$20 kada kilograma, enkuantu ba 
kraviñu ne’e maizumenus US$7,5 kada kilograma. Presu hirak-ne’e aas liu duké kolleita seluk hirak 
ne’ebé agrikultór Timoroan sira kuda, tanba presu esportasaun aas iha US$150 ba baunilla no 
US$50 ba kraviñu. Kolleita rua ne’e hotu intensive iha maundobra no presiza abilidade téknika 
ne’ebé agrikultór sira atualmente ladún iha.

 • Iha potensialidade atu aumenta esportasaun baunilla no kraviñu iha millaun US$12,7 iha nível 
produsaun atuál. Investimentu iha agrikultór nia koñesimentu no abilidade, iha kombinasaun ho 
asesu di’ak ba merkadu, bele fornese oportunidade ne’ebé lukrativu ba empreza no agrikultór 
sira atu hetan barak liután liuhosi fa’an iha volume ne’ebé aas liu.

Konfia ba kompradór boot ida bele arriskadu  
 • Esportasaun ba Xina fó ona valór di’ak ba agrikultór no empreza Timoroan sira. Porezemplu, esporta 

maek no budu-tasi ba Xina ne’e hetan presu di’ak kompara ho esportasaun produtu naun-prosesadu 
sira ba Indonézia. Mezmu nune’e, esporta produtu hirak-ne’e ba Xina ne’e dependente ona ba 
kompradór boot ida, ne’ebé rezulta ona iha redusaun signifikante ba esportasaun iha tinan rua ka 
tolu kotuk tanba rekizitu bioseguransa hosi Xina no-mós relasaun bilaterál hirak ne’ebé flutuante.

 • Iha merkadu alternativu inesportadu oioin ne’ebé Timor-Leste bele esplora, liuliu Estadus Unidus no 
Europa. Estadus Unidus mak importadór importante ida ba baunilla, kamii no mina-nuu. Japaun no 
Koreia Súl mak merkadu alternativu potensiál ba budu-tasi no kamii, kompara ho merkadu Xinés. 

 • Atu iha esportasaun ne’ebé konsistente no dezenvolve kadeia-valór ne’ebé reziliente ba produtu 
esportasaun etapa-inisiál hirak-ne’e, empreza Timoroan sira sei presiza atu atinje merkadu oioin. 
Enkuantu empreza ki’ik sira laiha ligasaun merkadu ka koñesimentu adekuadu kona-ba rekizitu 
sira, indústria nia organizasaun sira hanesan TradeInvest no governu nia órgaun komérsiu sira 
bele intervein atu rezolve lakuna ida-ne’e. Empreza sira, tuirmai, bele servisu ho agrikultór sira 
atu komprende no atende ezijénsia merkadu internasionál sira.

Iha potensialidade atu aproveita Timor-Leste nia dependénsia maka’as ba Indonézia 
kona-ba esportasaun sasán naun-prosesadu sira  

 • Timor-Leste esporta produtu agríkola substansiál naun-prosesadu sira ba Indonézia, inklui baunilla, 
maek, kamii no nuu. Ida-ne’e tanba asesu merkadu ne’ebé fásil, komersiante ativu barak no 
Indonézia nia papél hanesan importadór boot ba produtu sira. 

 • Prosesamentu no adisaun valór iha Timor-Leste bele tulun lori reseita barak liután hosi volume 
ne’ebé hanesan hosi esportasaun sira ba empreza no agrikultór Timoroan sira. Ida-ne’e bele tulun 
hodi aumenta presu esportasaun fó insentivu ba agrikultór no empreza sira atu investe liután iha 
kadeia-valór ne’e.



9

Aleinde Kafé: Potensialidade esportasaun produtu-agríkola hosi Timor-Leste

Iha oportunidade atu hamoris filafali esportasaun maek  
 • Maek iha potensialidade atu lori reseita ne’ebé signifikante ba Timor-Leste. Agrikultór sira ne’ebé 

hetan benefísiu hosi kolleita no prosesa maek wainhira Xina sei sosa hosi Timor-Leste ne’e kuda 
filafali ona kolleita ne’e no hein to’o presu di’ak molok fa’an.

 • Volume sira ne’e disponível, pronto atu halo kolleita enkuantu empreza sira iha koñesimentu no 
abilidade atu prosesa maek ba esportasaun. Enkuantu Timor-Leste estabelese ona ligasaun merkadu 
ho Xina, sei presiza governu nia apoiu atu rezolve dezafiu komérsiu bilateral atuál. 

 • Iha mós nesesidade atu hetan oportunidade iha merkadu sira seluk ne’ebé mak sai esportadór 
prinsipál ba maek, inklui Japaun, Tailándia no Vietname.

 • Merkadu Estadus Unidus no Europeu sira halo importasaun ba maek ne’ebé prosesa tiha ona. 
Mezmu nune’e, ida-ne’e sei presiza fasilidade prosesamentu sira iha Timor atu konverte maek-
sonan bá-iha produtu-ikus sira, no atualmente laiha atór merkadu sira ho kapasidade ka vontade 
atu esplora bá-iha merkadu refere.

Volume sira disponível atu dezenvolve kadeia-valór nuu nian ba mina-nuu virjen 
(MNV) 

 • Agrikultór liu na’in-16.000 mak envolve iha kultivu nuu iha Timor-Leste. Enkuantu programa Cesta 
Básica aumenta demanda lokál ba nuu sira, ho remata programa, iha kuantidade substansiál ba 
produtu ne’ebé bele konverte ba MNV no esporta.

 • Timor iha fasilidade prosesamentu atu konverte nuu bá-iha MNV ba esportasaun. Maibé, só 
empreza ida de’it mak agora-daudaun ne’e halo esportasaun – kuantidade ki’ik hosi MNV ba 
Austrália. Haluan kadeia-valór ida-ne’e liuhosi entrada negósiu foun no asesu ne’ebé di’ak ba 
merkadu esportasaun sira seluk bele fornese oportunidade atu aumenta esportasaun iha millaun 
dolar US$18.

Seksaun sira tuirmai ne’e sei friza tendénsia 

sira, dezafiu no oportunidade sira iha kada 

produtu, esklui ba kafé.

Maek

Maek mak esporta primeira-vés iha tinan-2016 ba Xina 
hosi kolleita fuik no lalais sai esportasaun agrikultura 
daruak ne’ebé boot liuhotu. Maibé Xina nia proibisaun 
importasaun ne’e prejudika ona esportasaun sira no hatún 
presu produtu agríkola.

Demanda ba maek ne’e impulsiona hosi fatór sira hanesan 
aumentu sensibilizasaun saúde konsumidór, aumentu 
iha demanda ba suplementu dijestivu sira, aumentu 
iha demanda hirak ne’ebé lakon todan no R&D ne’ebé 
rápidu. Merkadu maek globál ne’e iha valór millaun dolar 
US$922,5 iha tinan-2020 no projeta atu atinje biliaun dolar 
US$1,8 iha tinan-2030, hodi rejista Taxa Kreximentu Anuál 
ne’ebé kompostu 7,1%.6

Esportasaun Maek Timor-Leste (2017-2021)

Exportasaun tuir país (persentajen)

6 https://www.alliedmarketresearch.com/konjac-market

Volume (tonelada) Valór (US$ rihun-resin)

sai adaptasaun akterasaun 

klimátika ba kafeikultór sira, 

garante fonte alternativa 

rendimentu iha tinan barak 

iha-ne’ebé kolleita kafé 

sira hetan impaktu hosi 

alterasaun klimátika. Maek mós 

promove saúde rai, aumenta 

produtividade, no hamenus 

nesesidade ba kontributu iha 

plantasaun sira kuandu kuda 

hamutuk ho kafé.

Esportadór globál prinsipál

Xina

Indonézia

Japaun

Vietname

Tailándia

Redusaun signifikante iha esportasaun 
ba China iha tinan 2021

Destinatáriu esportasaun 
prinsipál hosi TL

Xina

Indonézia

Tailándia

Importadór globál prinsipál

Estadus Unidus 

Alemaña

Reinu Unidu

Fransa

Kanadá

Oportunidade ba Timor-Leste

Potensialidade esportasaun liu millaun US$16,47 hosi Timor-Leste karik kolleita intensionál hala’o hosi 

agrikultór sira hodi uza maek nia fini sira

Liu millaun dolar US$850 iha kreximentu merkadu globál ne’ebé espera entre tinan-2020 no 2030 – 

merkadu signifikativu ida atu esplora.

Disponibilidade hosi kompradór lokál sira ho koneksaun ba importadór sira iha Xina, ne’ebé pronto atu 

selu ho presu di’ak ba agrikultór sira karik demanda aas hosi importadór sira.

Agrikultór sira konxiente kona-ba presu boot ne’ebé potensiál no kuda filafali maek iha espetativa ba 
presu ne’ebé di’ak liu.

Dezafiu atuál sira

Relatóriu Monash no 
MDF nia estimativa

Númeru agrikultór 
sira iha TL

1.200

Produsaun 
Doméstika iha TL

*Asumidu iguál ba esportasaun 
tanba kolleita fuik

1.616 tonelada

Valór esportasaun aas liu 
hosi TL (tinan 5 kotuk)

(USD $2,8m)

1,1tonelada (2019)

Númeru hosi TL nia esportadór sira

Maioria fa’an ba kompradór Xinés 
doméstiku sira ka parseiru ho Xinés

7 empreza esportasaun

Indústria

• Laiha laboratóriu fitosanitáriu 
(nesesáriu atu esporta produtu fresku 
ba Xina)

• Relasaun bilaterál la favorável

• Iha informasaun limitada ba merkadu 
sira seluk

• Dadus ne’ebé limitadu  kona-ba maek

Setór privadu

• Xina nia proibisaun 
importasaun hamenus ona 
demanda ba Maek no afeta 
ba presu

• Maioria fa’an ba Indonézia 
ho presu menus liu, ne’ebé 
espera atu esporta ba 
Xina ho presu boot hosi 
esportadór Indonéziu sira

• Presu menus tanba falta 
demanda/ kompradór 
limitadu

• Presu produtu monu ona 
hosi USD2.5 kada kg iha 
2021 ba USD0.5 kada kg 
iha 2022

Agrikultór

7 MDF nia kálkulu: prezume produsaun atuál maek ne’e aumenta dala 3 karik halo kolleita intensionál no hotu-hotu konverte bá-iha Maek-sonan no esporta @3.4 kada kg.

Banillaa
Cooperativa Café Timor (CCT) mak Timor-Leste nia 
kooperativa agrikultura ne’ebé boot liuhotu, ho membru 
na’in-28.000. CCT apoia agrikultór baunilla Timor oan sira 
liuhosi distribuisaun fini no asisténsia téknika. CCT mak 
kompradór prinsipál ba baunilla iha país ne’e no fa’an ba 
kompradór ida ne’ebé sosa kleur ona iha Indonézia.

Baunilla Timorense ne’e koñesidu tanba ninia fresku, sabór 
ezótiku no morin natoon de’it no gostu. Merkadu globál 
ba baunilla fó-sasin kona-ba kreximentu ne’ebe boot 
tanba aumentu demanda hosi konsumidór ba produtu 
hirak ne’ebé bazeia-ba-planta. Baunilla iha elementu 
barak ne’ebé promove saúde, hanesan vitamina, mineral 
no fenól, ne’ebé lori ona ba ninia aumentu iha demanda. 
Merkadu globál baunilla nian ne’e iha valór biliaun US$2.9 
iha tinan-2021. Ida-ne’e projeta atu atinje biliaun US$4.7 
iha tinan-2030, ne’ebé krexe iha Taxa Kreximentu Anuál 
ne’ebé kompostu 5,7%.8

Menus iha valór iha tinan-2020/2021 ne’e tanba entre 
2017- 2019, baunilla ne’ebé prosesa (halo rahun no dulas) 
ne’e esporta enkuantu baunilla ne’ebé esporta iha 2020-
2021 ne’e la prosesa.

Esportasaun Baunilla Timor-Leste (2017-2021)

Esportasaun tuir país (persentajen)

Volume (tonelada) Valór (US$ rihun-resin)

2017 2018 2019 2020 2021

2017 2018 2019 2020 20218 https://straitsresearch.com/report/vanilla-
market#:~:text=The%20global%20vanilla%20market%20
size,period%20(2022%E2%80%932030).

Alterasaun 
Klimátika

Baunilla ne’e aihoris ida ne’ebé 

fó-mahan, ne’ebé moris ho-

di’ak iha sistema agrofloresta 
no floresta ezistente sira. Presu 
ne’ebé aas bele fornese fonte 

rendimentu ba agrikultór sria 

hodi uza rai adisionál ne’ebé 

limitadu no fó insentivu klaru 

hodi proteje ai floresta sira.

Aleinde Kafé: Potensialidade esportasaun produtu-agríkola hosi Timor-Leste

Esportadór globál prinsipál

Madagaskar

Fransa

Alemaña

Indonézia

Kanadá

Destinatáriu esportasaun 
prinsipál hosi TL

Indonézia

Importadór globál prinsipál

Estadus Unidus 

Fransa

Alemaña

Kanadá

Olanda

Oportunidade ba Timor-Leste

Potensialidade esportasaun liu millaun US$109 hosi Timor-Leste bazeia ba produsaun atuál.         

Liu biliaun US$1.8 ne’ebé kreximentu merkadu globál espera entre tinan-2020 no 2030.

Baunilla oferese presu aas ba agrikultór (média US$20 kada kg), ne’ebé bele fó oportunidade ba 

agrikultór eskala-ki’ik sira atu hetan rendimentu aas no hadi’a sira-nia meiu-subsisténsia.

Merkadu baunilla globál atualmente domina hosi produsaun hosi Madagaskar, ho risku aas hosi perturbasaun 

klimátika. Komersiante produtu sira buka atu diversifika sira-nia fonte atu ekilibra risku ne’e.

Presu merkadu esportasaun aas halo Timor-Leste nia merkadu sai lukrativu ba esportasaun. Iha tinan-2021, 

presu unidade média mundu tomak ba importasaun baunilla ne’ebé la harahun no la dulas ne’e ho valór 

US$123,939 kada tonelada

Dezafiu atuál sira

Relatóriu TOMAK 

Númeru agrikultór 
sira iha TL

1.200

Produsaun 
Doméstika iha TL

*Sensu 2019

163 tonelada

Valór esportasaun aas liu 
hosi TL (tinan 5 kotuk)

(USD $0,7m)

1,7tonelada (2019)

Númeru hosi TL nia 
esportadór sira

Liuliu CCT ba Indonézia. Iha tinan 
5 kotuk, iha ona esportadór 3 ba 
Austrália no 1 ba Alemaña

Indústria

• Falta oportunidade adisaun-
valór

• Kompradór sira relutante 
atu sosa produtu prosesadu 
sira tanba kestaun kualidade

• Foku limitadu hosi governu

Setór privadu

• Falta envolvimentu setór 
privadu (CCT de’it mak 
sai kompradór no finansia 
hosi doadór)

• Atualmente iha de’it 
merkadu prinsipál ida - 
Indonézia

• Presu menus tanba falta 
demanda/ kompradór limitadu

• Kolleita intensiva-maundobra/

• Difísil atu kuda no jere

• Falta abilidade téknika hodi 
prodús baunilla ho-kualidade

Agrikultór

9 MDF  nia kálkulu, bazeia ba produsaun anuál média no projeta valór esportasaun karik esporta produtu hotu-hotu.

Timor-Leste

Kamii
Maizumenus 70% hosi Timor-Leste nia esportasaun kamii 
ne’e esporta iha forma matak/brutu ba Indonézia. Iha de’it 
produtór no esportadór ida sobre mina-kamii, ne’ebé apoia 
hosi doadór sira atu hahú produsaun mina. Esportadór ida-
ne’e maioria fa’an ba merkadu Estadus Unidus.

Mina-kamii ne’e hetan hosi fini aihoris ne’ebé pretense 
ba jéneru Aleurites, ne’ebé deskobre iha rejiaun tropikál 
tomak. Demanda ba mina-kamii ne’e aumenta ona iha 
tinan lima kotuk tanba ninia aplikasaun oioin, inklui 
kuidadu-kulit, kuidadu-fuuk, kuidadu-kukun, ibun no 
kosmétiku sira. Merkadu mina-kamii globál ne’e espera 
atu krexe hosi millaun US$3,03 iha tinan-2017 ba biliaun 
US$5,47 iha tinan-2030, iha CAGR 5.2% ba períodu 
previzaun 2018-2030.10

Esportasaun tuir país – Mina-Kamii 
(persentajen)

Valór esportasaun mina-kamii ne’e aas liu duké kamii 
matak. Timor-Leste esporta kamii matak ba de’it Indonézia, 
no mina-kamii ba Estadus Unidus, Singapura no Xina.

Xina Singapura Estadus Unidus

Esportasaun kamii 

Esportasaun mina-
kamii Timor-Leste 
(2017-2021)

10 https://dataintelo.com/report/global-candlenut-oil-market/

Alterasaun 
Klimátika

Aihoris kamii ne’e apropriadu 

ba kultivu interkalár no 

jeralmente kolleita hosi 

plantasaun ezistente sira iha 

Timor-Leste. Ne’e signifika 
katak hamoos rai ne’ebé 

limitadu ne’e nesesáriu atu 

aumenta produsaun. Sira 

ne’e koñesidu tanba sira-nia 

kapasidade atu sobrevive iha 

kondisaun rai ne’ebé maran liu 

iha Indonézia no Timor-Leste, 

ne’ebé signifika katak reseita 
kamii sei reziliente nafatin ba 

períodu aumenta bailoro tanba 

alterasaun klimátika.

Dezafiu atuál sira

Indústria

• Falta oportunidade adisaun-valór

• Falta koñesimentu ba merkadu 
esportasaun no rekizitu sira

• Foku limitadu hosi governu

Setór privadu

• Menus envolvimentu setór 
privadu (esportadór ida 
de’it ba mina-kamii)

• Empreza iha informasaun 
limitada ba oportunidade 
merkadu

• Menus produtividade

• Falta abilidade téknika no 
koñesimentu

• Menus kompradór

Agrikultór

Oportunidade ba Timor-Leste

Potensialidade esportasaun liu millaun US$15,611 hosi Timor-Leste.

Liu biliaun US$2,44 hosi kreximentu merkadu globál ne’ebé espera entre tinan-2018 no 2030.

Baze agrikultór boot iha Timor-Leste, ho potensialidade ba aumentu signifikante ba produsaun no 
esportasaun.

Presu esportasaun aas ba mina-kamii kompara ho kamii matak fó oportunidade lukrativa ba investimentu 

setór privadu iha adisaun-valór.

Esportadór globál prinsipál

Indonézia

Malázia

Filipina

Papua 
Giné 
Foun

Kamii matak Mina-Kamii

Estadus Unidus 

Singapura

Xina

Destinatáriu esportasaun prinsipál hosi TL

Indonézia

Importadór globál prinsipál

Japaun

Estadus Unidus 

Singapura

Koreia Súl

Xina

Sensu

Númeru agrikultór 
sira iha TL

11.270+

Produsaun 
Doméstika iha TL

Sensu

10.000 tonelada

Valór esportasaun aas liu 
hosi TL (tinan 5 kotuk)

(USD $186k)

Raw Candlenut 
381 
tonelada  
(2021)

(USD $199k)

Candlenut Oil 
41 
tonelada  
(2019)

Númeru hosi TL nia 
esportadór sira

Kamii matak 
Esportadór 2, Komersiante primáriu

Mina-Kamii 
Esportadór 1

11 MDF nia kálkulu, karik área ezistente hotu-hotu bele halo sai proditivu no esporta iha forma mina-kamii.

Timor-Leste

Nuu
Mezmu ninia disponibilidade naklekar luan iha Timor-Leste, 
iha valór-adisaun limitadu iha setór nuu, no esportasaun 
prinsipál mak kopra, ne’ebé haruka liuhosi fronteira-terrestre 
ba Indonézia. Iha produtór MNV uitoan, liuliu alveja ba 
merkadu doméstiku, inklui liuhosi governu nia programa 
Cesta Básica.

Mina-nuu mak entre ida hosi mina-hahán nian ne’ebé 
globalmente importante tebes. Ida-ne’e amplamente uza 
hanesan mina hodi te’in iha indústria hahán sira hanesan halo 
dosi no konfeitaria. Espera katak konxientizasaun krexente 
hosi konsumidór kona-ba ábitu han ne’ebé saudável no 
preferénsia ne’ebé hetok aumenta ba produtu hahán no 
bebida orgánika sira impulsiona espansaun globál. Merkadu 
globál MNV ne’e iha valór biliaun US$2,2 iha tinan-2022 
ano espera atu atinje biliaun US$4,5 iha tinan-2030, iha Taxa 
Kreximentu Anuál ne’ebé kompostu 9,5%.12

Volume esportasaun ne’ebé menus liu iha tinan-2019 ne’e 
tanba presu menus ne’ebé komersiante Indonéziu sira 
oferese, ne’ebé rezulta iha agrikultór sira hodi fa’an nuu iha 
merkadu lokál duké fa’an kopra ba komersiante sira. Presu 
ki’ik liu ne’ebé komersiante sira oferese iha tinan-2019 ne’e 
dalaruma tanba presu nuu ne’ebé ki’ik liu iha Indonézia iha 
tinan-2019.13

Esportasaun Kopra 
Timor-Leste 
(2017-2021)

Exportasaun tuir país (persentajen)

Indonézia Austrália

12 https://www.vantagemarketresearch.com/industry-report/virgin-
coconut-oil-market-1546

13 https://www.ediblesolutions.co.uk/desiccated-coconut-market-
2019-in-review

Alterasaun 
Klimátika

Produsaun nuu oferese 

fonte rendimentu ne’ebé 

potensialmente reziliente ba 

klima ba komunidade kosteira 

sira iha Timor-Leste. Nuu ne’e 

reziliente ba impaktu alterasaun 

klimátika hanesan bailoro, anin 

maka’as, no inundasaun. Sira 

mós bele suporta konteúdu 

masin ne’ebé aas liu iha rai 

duké kolleita barak ne’ebé bele 

sai importante liután tanba 

aumentu nível tasi.

Aleinde Kafé: Potensialidade esportasaun produtu-agríkola hosi Timor-Leste

Dezafiu atuál sira

Indústria

• Falta koñesimentu kona-
ba potensialidade merkadu 
esportasaun no oportunidade sira

• Governu nia programa Cesta 
Básica aumenta foku ba venda 
lokál sira sobre kopra ba MNV

Setór privadu

• Komersiante sira esporta 
kopra ba Indonézia sein 
adisaun-valór ruma

• Empreza ida de’it mak 
esporta volume MNV 
uitoan ba Austrália

• Presu menus tanba falta 
demanda/kompradór 
limitadu

• Kolleita nuu ne’e 
intensivu-maundobra

Agrikultór

Oportunidade ba Timor-Leste

Potensialidade esportasaun liu millaun US$1814 hosi Timor-Leste.

Liu biliaun US$2,3 ne’ebé kreximentu merkadu globál espera entre tinan-2022 no 2030.

Nuu ne’e kolleita ida ne’ebé importante ba uma-kain sira iha Timor-Leste, ho agrikultór liu na’in-16.000 

ne’ebé envolve hodi kuda nuu; volume sira bele alkansa karik nesesáriu ba esportasaun.

Relasionamentu esportasaun ezistente ho Austrália fornese potensialidade ba espansaun.

Kopra MNV

Australia

Destinatáriu esportasaun prinsipál 
hosi TL

Indonézia

Esportadór globál prinsipál

Filipina

Indonézia

Vietname

Sri Lanka

Índia

Importadór globál prinsipál

Estadus Unidus 

Olanda

Xina

Alemaña

Kanadá

Census

Númeru agrikultór 
sira iha TL

16.000+

Produsaun 
Doméstika iha TL

Census

30.000 tonelada

Valór esportasaun aas liu 
hosi TL (tinan 5 kotuk)

(USD $0,4m)

Copra 

1.718 
tonelada   
(2021)

(USD $14k)

VCO 

8 
tonelada 
(2021)

Númeru hosi TL nia 
esportadór sira

Kopra 
Esportadór balu haruka ba 
empreza (komersiante) 5

MNV 
Esportadór 2

14 MDF nia kálkulu, bazeia ba produsaun anuál média no projeta valór esportasaun karik produsaun hotu-hotu esporta hanesan MNV.

Timor-Leste

Kraviñu

Kraviñu prodús ho manutensaun uitoan tebes iha Timor- 
Leste. Kuandu kuda ona, kraviñu sira presiza de’it traballu iha 
kolleita. Só esportasaun kraviñu de’it mak ba empreza boot 
ida iha Estadus Unidus, ho ida-ne’e dalaruma esporta hosi 
CCT. Valór esportasaun hosi Timor-Leste menus ona iha tinan 
lima kotuk, dalaruma tanba flutuasaun iha presu globál. Presu 
kraviñu tuun ona entre tinan-2016 to’o 2020, maibé filafali iha 
tinan-2021 ba nível presu ne’ebé aas hosi tinan-2016.15

Kraviñu mak entre ida hosi espésie hirak ne’ebé valorizadu 
tanba ninia uzu beibeik iha aihán no produtu kuidadu pesoál 
sira. Benefísiu saúde barak ne’ebé asosiadu ho kraviñu  ne’e 
mak impulsionadór merkadu boot hodi aumenta demanda 
globál. Merkadu globál ba kraviñu ne’e ho valór iha millaun 
US$366,716 iha tinan-2022 no espera atu krexe iha Taxa 
Kreximentu Anuál ne’ebé kompostu 4,4% atu atinje valór 
merkadu millaun US$589,5 iha tinan-2033.

Esportasaun Kraviñu Timor-Leste (2017-2021)

Esportasaun tuir país (persentajen)

Volume (tonelada) Valór (US$ rihun-resin)

15 https://www.linkedin.com/pulse/clove-availability-price-stability-
analysis-july-2021-girish-ks/?trk=read_related_article-card_title

16 https://www.futuremarketinsights.com/reports/cloves-market

Alterasaun 
Klimátika

Kraviñu sira ne’e vulnerável 

tebes ba alterasaun klimátika; 

temperatura no udan bele 

afeta maka’as ba saúde no 

rendimentu hosi planta ne’e. 

Mudansa padraun udan-boot 

bele fó impaktu ba florasaun. 
Introdús prátika agríkola 

ne’ebé di’ak hanesan fini, 
saneamentu no insumu sira 

ne’e krusiál ba manutensaun 

produsaun ba agrikultór sira iha 

Timor-Leste.



Dezafiu atuál sira

Indústria

• Flutuasaun presu globál 
(TL nia valór esportasaun 
tuun iha tinan lima kotuk)

• Menus koneksaun 
merkadu esportasaun

Setór privadu

• Envolvimentu setór 
privadu ne’ebé limitadu.

• Barakliu mak fa’an ba 
empreza boot ida iha 
Estadus Unidus, dalaruma 
hosi CCT

• Udan imprevizível  bele 
fó impaktu ba kualidade 
tanba períodu bailoro ne’e 
nesesáriu durante florasaun

• Kolleita ne’e intensivu-
maundobrat

Agrikultór

19

Aleinde Kafé: Potensialidade esportasaun produtu-agríkola hosi Timor-Leste

Esportadór globál prinsipál

Indonézia

Madagaskar

Tanzánia

Singapura

Komores

Destinatáriu esportasaun 
prinsipál hosi TL

Estadus Unidus 

Importadór globál prinsipál

Índia

Vietname

UAE

Singapura

Malázia

*Relatóriu TOMAK

Númeru agrikultór 
sira iha TL

3.000+

Produsaun 
Doméstika iha TL

*MDF nia estimativa (FAO nia 
estimativa mak tonelada 2.700)

1.200 tonelada

Valór esportasaun aas liu 
hosi TL (tinan 5 kotuk)

(USD $188k)

10 tonelada (2018)

Númeru hosi TL nia 
esportadór sira

Esportadór 1, 
dalaruma CCT

Oportunidade ba Timor-Leste

Potensialidade esportasaun liu millaun US$3,617 hosi Timor-Leste.

Liu millaun US$220 ne’ebé kreximentu merkadu globál espera entre tinan-2023 no 2033. 

Poténsia atu esporta ba país viziñu sira, inklui Singapura no Malázia.

Presu produtu-agríkola potensialmente aas iha US$7,5 kada kg, ne’ebé aas liu duké kolleita sira seluk, 

bele fornese oportunidade lukrativa ba agrikultór sira atu investe tempu no esforsu.

17 MDF nia kálkulu, bazeia ba produsaun anuál média no projeta valór esportasaun karik esporta produtu hotu-hotu.

Timor-Leste

Budu-tasi
Enkuantu budu-tasi ne’e prodús iha área diferente sira 
hosi Timor- Leste, sentru produsaun prinsipál mak Illa 
Ataúro. Esportasaun hotu-hotu sobre budu-tasi hosi país 
ne’e maihosi Ataúro.Budu-tasi ne’ebé kultiva iha Timor-
Leste ne’e mak Eucheuma (ka kaikoko mean), ne’ebé 
globalmente globalmente buka tanba ninia konteúdu 
karrajena, ne’ebé uza iha kosmétika sira no prosesamentu 
aihán no aimoruk, no-mós ba propózitu industriál sira.

Globalmente, sensibilizasaun ba konsumidór kona-ba 
konteúdu nutrisionál hosi produtu aihán, no uzu rezultante 
hosi budu-tasi hanesan aihán/ingrediente, ne’e impulsiona 
demanda merkadu. Merkadu globál sobre budu-tasi atinje 
valór biliaun US$7,5 iha tinan-2022. Empreza peskiza 
merkadu, IMARC Group, espera merkadu atu atinje valór 
biliaun US$14,3 iha tinan-2028 – ne’ebé krexe iha taza 
11,64% ba tinan-2023-2028.

Esportasaun budu-tasi tuun ona horikedas tinan-2019 tanba 
esportasaun ba Xina no Vietname monu, ne’ebé maioria 
halo hosi revendedór oportunista sira ne’ebé la sosa no 
esporta du’ut-tasi ho-konsistente.

Esportasaun Budu-tasi Timor-Leste (2017-2021)

Esportasaun tuir país (persentajen)

Alterasaun 
Klimátika

Propagasaun budu-tasi fó 

benefísiu klimátiku ne’ebé 

importante.

Budu-tasi ne’e insumu ki’ik, 

la presiza rai, hamenus 

asidifikasaun lokalizada hosi 
oseanu, no fornese horik-

fatin ba vida mariña, aumenta 

reziliénsia peska hasoru 

alterasaun klimátika.

Esportadór globál prinsipál

Indonézia

Xina

Koreia Súl

Xina

Indonézia

Koreia Súl

Vietname

Destinatáriu esportasaun prinsipál hosi TL Importadór globál prinsipál

Xina

Japaun

Koreia Súl

Estadus Unidus 

Dezafiu atuál sira

*MDF nia estimativa

Númeru agrikultór 
sira iha TL

1.200+

Produsaun 
Doméstika iha TL

*FAO

16.000+ tonelada
(2019)

Valór esportasaun aas liu 
hosi TL (tinan 5 kotuk)

(USD $0,5m)

328 tonelada (2017)

Númeru hosi TL nia 
esportadór sira

Esportadór 3 
(Kooperativa 1 iha 
Ataúro, Komersiante  
2 iha Dili)

Indústria

• Laiha laboratóriu fitosanitáriu 
(nesesáriu ba merkadu 
esportasaun balu)

• Peskiza ne’ebé limitadu ba 
tipu du’ut-tasi ne’ebé kultiva 
versus rekizitu globál sira

Setór privadu

• Kapasidade esportasaun 
ne’ebé limitadu tanba 
kualidade no dezafiu ligasaun 
merkadu.

• Jogadór limitadu ne’ebé foka 
ba merkadu valór aas sira.

• Produtividade ki’ik no 
koñesimentu limitadu sobre 
prátika kultivasaun ne’ebé di’ak

• Menus asesu merkadu 
(agrikultór sira hein kompradór 
atu mai ba sira)

Agrikultór

Oportunidade ba Timor-Leste

Potensialidade esportasaun liu millaun US$2,418 hosi Timor-Leste.

Liu biliaun US$6,8 ne’ebé kreximentu merkadu globál espera entre tinan-2023 no 2038.

Potensialidade atu aprende prátika ideál sira hosi Indonézia, ida hosi esportadór globál sira sobre du’ut-tasi. 

Esperiénsia anteriór iha esportasaun ba Xina no Vietname.

Potensialidade atu aumenta produtividade pelumenus 50% ho prátika kultivasaun ne’ebé di’ak liu.

18 MDF nia kálkulu, bazeia ba produsaun anuál média no projeta valór esportasaun karik esporta produtu hotu-hotu.

Timor-Leste

Timor-Leste: 2nd Street, Palm Business & Trade Centre, Surik Mas, Dili, Timor-Leste

Publikasaun ida-ne’e finansia ona hosi Governu Austrália liuhosi Departamentu Negósiu 
Estranjeiru no Komérsiu. Opiniaun hirak ne’ebé espresa iha publikasaun ida-ne’e autór nian 

rasik no la nesesariamente nu’udar opiniaun sira hosi Governu Austrália.

MDF ne’e finansiadu hosi Governu Australianu. Ida-ne’e implementa hosi Palladium, iha parseria ho Swisscontact

www.marketdevelopmentfacility.org @MDFGlobal Market Development Facility@marketdevelopmentfacility @MDFGlobal




